
      វិសោធនកម្មរដ្ឋធម្មនុញ្ញលើកទីមួយត្រូវបានប្រកាសឱ្យប្រើតាម​ព្រះរាជក្រមនៅថ្ងៃទី ១៤ ខែ
កក្កដា ឆ្នាំ១៩៩៤។ វិសោធនកម្ម​នេះ​​បានកែសម្រួលមាត្រា២៨ ដោយថ្វាយ​សិទ្ធិ​អំណាចដល់
ព្រះមហាក្សត្រក្នុងការផ្ទេរអំណាចឡាយព្រះហស្តលេខានៅ​លើ​ព្រះរាជ​ក្រម ឬ​ព្រះ​រាជក្រឹត្យ​ទៅ​
ប្រមុខ​រដ្ឋ​ស្ដី​ទី​ចុះហត្ថលេខា​ជំនួស នៅពេល​​អង្គ​ព្រះមហាក្សត្រ​អវត្តមាន។

១៩៩៤ - វិសោធនកម្ម​លើក​ទី​១

      រដ្ឋធម្មនុញ្ញនៃព្រះរាជាណាចក្រកម្ពុជា («រដ្ឋធម្មនុញ្ញ») ត្រូវបានសភាធម្មនុញ្ញអនុម័តជាផ្លូវការក្នុងសម័យប្រជុំ
ពេញអង្គលើកទី២ នៅថ្ងៃទី២១ ខែកញ្ញា ឆ្នាំ១៩៩៣ ដោយបានប្រែក្លាយ​ប្រទេសកម្ពុជាទៅ​រដ្ឋ​រាជាធិបតេយ្យអាស្រ័យ
រដ្ឋធម្មនុញ្ញ។ បន្ទាប់មកព្រះ​មហាក្សត្រ​​ ​ព្រះបាទនរោត្តម សីហនុ បាន​ឡាយ​ព្រះហស្តលេខា​ប្រកាស​ឱ្យ​ប្រើ​​នៅ
ថ្ងៃទី២៤ ខែកញ្ញា ឆ្នាំ១៩៩៣ ដែល​បាន​ក្លាយ​ជាកាលបរិច្ឆេទ​​​ប្រារព្ធជាទិវារដ្ឋធម្មនុញ្ញជា​រៀង​រាល់​ឆ្នាំ​​តរៀង​មក​។

    [1] ច្បាប់រដ្ឋធម្មនុញ្ញបន្ថែមនេះត្រូវបានអនុម័តឡើង​បន្ទាប់ពីភាពជាប់គាំងនយោបាយអស់​រយៈពេល​ជិតមួយឆ្នាំដែលបាន

បង្ក​ការ​រាំងស្ទះ​ដល់​ការបង្កើតរដ្ឋាភិបាលថ្មី។

        រដ្ឋធម្មនុញ្ញឆ្នាំ១៩៩៣ ដំបូង​​ឡើយមាន១៤ ជំពូក និង១៣៩ មាត្រា។ បន្ទាប់ពីការធ្វើវិសោធន
កម្មជា​ច្រើនលើក​​ មក​ដល់​ពេល​នេះ​​រដ្ឋ​ធម្មនុញ្ញ​មាន១៧ ជំពូក និង១៦០​ មាត្រា​​។ វិសោធនកម្មចុង​
ក្រោយ​បំផុតត្រូវបានធ្វើឡើងនៅខែកក្កដា ឆ្នាំ២០២៥។

កាលប្បវត្តិនៃ​វិសោធនកម្ម​រដ្ឋធម្មនុញ្ញ​នៃ​ព្រះរាជាណាចក្រ​កម្ពុជា

ខែ​កញ្ញា ឆ្នាំ​២០២៥

១៩៩៩ - វិសោធនកម្ម​លើក​ទី​២      នៅថ្ងៃទី៨ ខែមីនា ឆ្នាំ១៩៩៩ ព្រះបាទនរោត្តម សីហនុ បានឡាយ​ព្រះហស្តលេខា​​លើ​​​វិ-
សោធន​​កម្ម​មាត្រា១១,​ ១២, ​១៣, ១៨, ២២, ២៤,​ ២៦, ២៨, ៣០, ៣៤, ៥១, ៩០, ៩១, ៩៣
និង​​មាត្រាទាំងឡាយ​នៃ​ជំពូកទី៨ ដល់​ជំពូក​ទី​១៤ នៃ​រដ្ឋ​ធម្មនុញ្ញ​។ វិសោធនកម្ម​លើក​ទី​ពីរ​នេះ​​
ផ្ដោត​សំខាន់​ទៅ​លើ​ការ​បង្កើត​ស្ថាប័ន​ព្រឹទ្ធសភា និងការ​កំណត់​តួនាទី និងមុខងាររបស់​ស្ថាប័ន
នីតិប្បញ្ញត្តិមួយ​នេះ​។

២០០១ - វិសោធនកម្ម​លើក​ទី​៣    វិសោធនកម្មទីបីត្រូវបានប្រកាសឱ្យប្រើនៅថ្ងៃទី២ ខែកក្កដា ឆ្នាំ២០០១ ដោយកែសម្រួល
មាត្រា១៩ និង២៩ ។ ការផ្លាស់ប្តូរទាំងនេះទាក់ទងនឹងការតែងតាំងនាយករដ្ឋមន្ត្រី និងទីស្តីការ
គណៈរដ្ឋមន្ត្រី ព្រមទាំងសិទ្ធិអំណាចរបស់ព្រះមហាក្សត្រក្នុងការបង្កើត និងប្រគល់គ្រឿងឥស្សរិ-
យស​ជាតិ ព្រមទាំងការ​ប្រទាន​ឋានន្តរសក្តិ ឋានៈ ស៊ីវិល និងយោធា។

២០០៤ - វិសោធនកម្ម​លើក​ទី​៤     នៅថ្ងៃទី១៣ ខែកក្កដា ឆ្នាំ២០០៤ ប្រមុខរដ្ឋស្តីទីបានប្រកាសឱ្យប្រើ «ច្បាប់ធម្មនុញ្ញបន្ថែម
សំដៅ​ធានា​នូវ​ដំណើរការ​ជា​ប្រក្រតី​នៃ​ស្ថាប័ន​ជាតិ​»។[1] ច្បាប់ដែល​មាន ៧ មាត្រានេះ​មាន​
គោល​បំណង​ធានា​ក្នុង​គ្រប់​កាលៈទេសៈ​នូវ​ដំណើរការ​ល្អ​ប្រសើរ​នៃ​ស្ថាប័ន​ជាតិ ដោយ​គោរព​ទៅ​
តាម​គោលការណ៍​មូលដ្ឋាន​នៃ​លទ្ធិ​ប្រជា​ធិបតេយ្យ​សេរី​ពហុបក្ស សម​ស្រប​តាម​តម្រូវការ​នៃ​ភាព​
ចាំបាច់​។

២០០៥ - វិសោធនកម្ម​លើក​ទី​៥       ការ​ធ្វើ​វិសោធនកម្ម​រដ្ឋធម្មនុញ្ញ​លើក​ទី​៥ ត្រូវ​បាន​ព្រះមហាក្សត្រ​ប្រកាស​ឱ្យ​ប្រើ​នៅ​ថ្ងៃ​ទី​១៩ ខែ​
មិថុនា ឆ្នាំ​២០០៥ ដោយ​កែប្រែ​មាត្រា​៨៨ និង​មាត្រា១១១ (ថ្មី)។ ការ​ធ្វើ​វិសោធនកម្ម​នេះ​​ទាក់ទង
នឹងការកែប្រែ​​កូរ៉ុម​សម្រាប់សមាជិកសភា និងសមាជិក​ព្រឹទ្ធសភាដើម្បីបោះឆ្នោត​អនុម័តជាផ្លូវការ
ទៅ​លើ​អ្វី​មួយ​។

២០០៦ - វិសោធនកម្ម​លើក​ទី​៦      វិសោធនកម្មលើកទីប្រាំមួយ ដែល​ត្រូវ​បាន​ប្រកាសឱ្យប្រើនៅថ្ងៃទី៩ ខែមីនា ឆ្នាំ២០០៦​ បាន
កែប្រែមាត្រា៨២, ៨៨ (ថ្មី), ៩០ (ថ្មី), ៩៨, ១០៦ (ថ្មី), ១១១ (ថ្មី), ១១៤ (ថ្មី) និងមាត្រា៦ នៃច្បាប់
រដ្ឋធម្មនុញ្ញបន្ថែម។ ការផ្លាស់ប្តូរ​សំខាន់​​​ចេញ​ពី​​វិសោធនកម្មនេះគឺការកាត់បន្ថយនូវសំឡេង​​បោះ​
ឆ្នោត​ទុកចិត្តដល់​​រដ្ឋាភិបាល​​ពី​សំឡេង​​​ពីរភាគបី ទៅជាសំឡេង​ភាគច្រើនដាច់ខាត (៥០%+១) នៃ
សមាជិករដ្ឋសភា។

២០០៨ - វិសោធនកម្ម​លើក​ទី​៧     នៅថ្ងៃទី១៥ ខែកុម្ភៈ ឆ្នាំ២០០៨ រដ្ឋធម្មនុញ្ញត្រូវបានធ្វើវិសោធនកម្មលើកទី៧ ដោយកែប្រែ
មាត្រា ១៤៥ និងមាត្រា​ ១៤៦ ដែលពាក់ព័ន្ធនឹងការបែងចែករដ្ឋបាលទឹក​ដី​នៃ​​ប្រទេសកម្ពុជា
ទៅជារាជធានី ខេត្ត ក្រុង​ ស្រុក ខណ្ឌ ឃុំ សង្កាត់។

២០១៤ - វិសោធនកម្ម​លើក​ទី​៨      នៅខែតុលា ឆ្នាំ២០១៤ រដ្ឋធម្មនុញ្ញត្រូវបានធ្វើវិសោធនកម្មមាត្រា៧៦ និងមាត្រាទាំងឡាយ​ពី​
ជំពូក​ទី​ ១៥ (ថ្មី) ដល់​ជំពូកទី១៦ (ថ្មី)។ ការផ្លាស់ប្តូរសំខាន់គឺ​ទាក់ទងនឹងគណៈកម្មាធិការជាតិ
រៀបចំការបោះឆ្នោត (គ.ជ.ប) ដោយបង្កើតទៅ​​ជាស្ថាប័នឯករាជ្យដែលមានអំណាច​កំណត់​តាមរដ្ឋ
ធម្មនុញ្ញ។ តាម​មាត្រា​​ដែលបានធ្វើបច្ចុប្បន្នភាព គ.ជ.ប ដែល​មានសមាជិកចំនួន​ប្រាំបួន​រូប៖
សមាសភាព​បួន​រូប​ត្រូវ​ជ្រើសរើស​ដោយ​គណបក្ស​ដឹកនាំ​រដ្ឋាភិបាល បួន​រូប​ត្រូវ​ជ្រើសរើស​ដោយ​
គណបក្ស​ផ្សេង​ទៀត​មាន​អាសនៈ​ក្នុង​រដ្ឋ​សភា​ និង​មួយ​រូប​ត្រូវ​ជ្រើស​រើស​ដោយ​មាន​ការ​ព្រម​ព្រៀង​
ពី​​​គណបក្ស​ទាំង​អស់​ដែល​មាន​អាសនៈ​ក្នុង​រដ្ឋ​សភា (មាត្រា ១៥១ - ថ្មី ២)។ វិសោធនកម្មនេះ​ផ្ដើម​
ចេញ​​ពី​​កិច្ចព្រមព្រៀងរវាងគណបក្សកាន់អំណាច និងគណបក្សសង្គ្រោះជាតិ ដើម្បីបញ្ចប់ការ
ធ្វើពហិការរបស់គណបក្សជំទាស់​ ក្នុងការ​ចូល​រដ្ឋសភា ក្រោយ​​ការបោះឆ្នោតឆ្នាំ២០១៣។

២០២១ - វិសោធនកម្ម​លើក​ទី​៩    វិសោធនកម្មលើកទី១០ ដែលត្រូវ​បាន​ប្រកាសឱ្យ​ប្រើ​​ក្នុងខែវិច្ឆិកា ឆ្នាំ២០២១ បានកែប្រែ
មាត្រា១៩ (ថ្មី), ៨២ (ថ្មី), ១០៦ (ថ្មី១), ១១៩ (ថ្មី), និង ១៣៧ (ថ្មី) នៃរដ្ឋធម្មនុញ្ញ ព្រមទាំង
មាត្រា៣ និង៤ នៃច្បាប់ធម្មនុញ្ញបន្ថែម។ ការផ្លាស់ប្តូរចម្បង​នៃ​​វិសោធនកម្មនេះ គឺតម្រូវ​ឱ្យ​បុគ្គល
ដែលមាន​តួនាទីខ្ពស់​បំផុត​​​​នៅ​ស្ថាប័ន​ជាតិ​​កំពូល​ ដូចជានាយករដ្ឋមន្ត្រី ប្រធានរដ្ឋសភា ប្រធាន
ព្រឹទ្ធសភា និងប្រធានក្រុមប្រឹក្សាធម្មនុញ្ញ ត្រូវមាន​សញ្ជាតិខ្មែរតែមួយ​គត់​។

២០២២ - វិសោធនកម្ម​លើក​ទី​១០        នៅខែសីហា ឆ្នាំ២០២២ ​មាន​ការ​ធ្វើវិសោធនកម្មមាត្រា ១៩ (ថ្មី ១) ៨៩, ៩៨ (ថ្មី) ១០២ (ថ្មី)
១១៩ (ថ្មី ១) និង ១២៥ (ថ្មី) នៃ​រដ្ឋ​ធម្មនុញ្ញ ព្រមទាំងមាត្រា ៣ (ថ្មី) និង ៤ (ថ្មី) នៃច្បាប់ធម្មនុញ្ញ
បន្ថែម។ វិសោធនកម្ម​ទាំង​នេះ​​ផ្តោត​ទៅលើការតែងតាំងនាយករដ្ឋមន្ត្រី និងនិង​ដំណើរការ​ជា​
ប្រក្រតី​​នៃស្ថាប័ននីតិប្បញ្ញត្តិ។ ការ​កែ​ប្រែ​សំខាន់មួយ​ គឺ​វិសោធនកម្មមាត្រា ១១៩ (ថ្មី ១) បាន
ចែងថា គណបក្សនយោបាយដែលមានអាសនៈច្រើន​ជាង​គេ​​​ក្នុងរដ្ឋសភា​មានសិទ្ធិ​​​ចាត់តាំងវរជន
មួយ​រូប​ជា​​​នាយករដ្ឋមន្ត្រី​ដោយ​ផ្ទាល់​​។ ខុស​ពី​និតីវិធី​មុន​ ដោយ​ការ​ចាត់តាំង​តែងវរជនជា​​​នាយក
រដ្ឋមន្ត្រីត្រូវ​បោះឆ្នោតសុំ​សេចក្តី​​ទុកចិត្ត​​ពីរដ្ឋ​​សភា​។

២០២៥ - វិសោធនកម្ម​លើក​ទី​១១       កាលពីថ្ងៃទី១៥ ខែកក្កដា ឆ្នាំ២០២៥ ព្រះមហាក្សត្របានឡាយព្រះហស្តលេខាលើវិសោធន-
កម្មមាត្រា៣៣ នៃរដ្ឋធម្មនុញ្ញ កែ​ប្រែ​​អនុញ្ញាតឱ្យមាន​ការ​ដក​សញ្ជាតិខ្មែរ ដែលត្រូវ​កំណត់​ក្នុង​
ច្បាប់។

          កាលប្បវត្តិនេះផ្តល់នូវព័ត៌មាន​សំខាន់ៗ​នៃ​ការ​កែ​ប្រែ​ដែលត្រូវ​បាន​ធ្វើ​ឡើងតាម​រយៈ​ការ​ធ្វើ​​​វិសោធនកម្មនីមួយៗ
តាំង​ពី​ឆ្នាំ​១៩៩៣ មក ដោយ​មិន​​ធ្វើការ​វិភាគ​​ទៅ​​លើវិសោធនកម្មទាំង​នោះ​ទេ


